Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Miren Julia Aranoa Astigarraga andreak Nafarroaren Bruselako Ordezkaritzari buruz egindako galderaren erantzuna, Foru Diputazioak emana. Galdera argitaratu zen 2013ko urriaren 7ko 114. Nafarroako Parlamentuko Aldizkari Ofizialean.

Iruñean, 2013ko urriaren 25ean

Lehendakaria: Alberto Catalán Higueras

ERANTZUNA

Bildu-Nafarroa parlamentu-taldeari atxikitako foru parlamentari Miren Aranoa Astigarraga andreak idatziz erantzuteko galdera egin du Nafarroak Bruselan duen Ordezkaritzari buruz (PES-145). Hauxe erantzun dio Nafarroako Gobernuko Ekonomia, Ogasun, Industria eta Enpleguko kontseilariak:

1. Nafarroako Gobernuak Ordezkaritzaren etorkizunaz dituen asmoei dagokienez, esan behar da gogoeta prozesuan murgilduta dagoela. Prozesu horretan oso kontuan hartzen ari da Bruselan egoteak balio handia duela, Europak finantzaketa lortzeko eta proiektuetan parte hartzeko eskaintzen dizkigun aukerak bertatik bertara ezagutzen ditugulako. Gogoeta prozesu horren barruan, Ordezkaritzaren buru izanen den pertsonak bete beharreko eginkizuna ere zehaztu behar da, eta gure Gobernuaren premia eta nahiei egokitutako lanbide profila marraztu.

2. Ordezkaritzari atxikitako langileei dagokienez, iragan irailaren 16ra arte ordezkari batek lan egiten zuen bulegoko arduradun gisa, eta Nafarroako Gobernuko funtzionario batek laguntzen zion administrazio lanetan. Gaur egun ordezkaritzako kide izaten jarraitzen du Ana García Figueroak, Bruselako lanpostuari atxikitako administrariak.

3. 2013rako luzatu den 2012. urteko aurrekontuan 93.665 euroko diru kopuru osoa ageri da; horietatik 72.065 euro lokalak alokatzeko erabili behar dira eta 21.600 euro Ordezkaritzaren funtzionamendu gastuetarako.

Gogora ekarri behar da 2012ko azaroaren 30era arte Nafarroako Gobernuak bulego bat alokatuta zeukala Bruselako Avenue des Arts kalean. 

Jasaten ari garen krisi egoera dela eta, Nafarroako Gobernuak ongi hartu zuen Kanpo Arazoetako eta Lankidetzarako Ministerioaren eskaintza: bulego hori misio diplomatikoen lokaletan koka zedin, baliabideak modu eraginkorragoan erabiltzeko.

Hartara, 2012ko urriaren 24an Nafarroako Gobernuak Kanpo Arazoetako eta Lankidetzako Ministerioaren eta Nafarroako Foru Komunitatearen arteko lankidetzarako protokolo orokorra onetsi zuen, Nafarroako Gobernuak Bruselan duen ordezkaritza Espainiak Europar Batasunean duen ordezkaritza iraunkorraren (REPER) lokaletan koka zedin.

2013ko urtarrilaren 14an hitzarmen berezia sinatu zen ministerio horrekin, lankidetza garatzeko modua eta baldintzak zehazten dituena.

Gaur egun, hitzarmen berezi horren bitartez, Nafarroako Gobernuak bulego bat dauka REPERen Bruselako bulegoetan, eta langile laguntzaileek erabiltzen duten espazio gardenaren zati bat erabiltzen du. Hau da bulegoaren helbidea: Boulevard du Régent, 52 – 5th floor ; B-1000 Brussels. 

Aipatutako hitzarmenean Nafarroako Gobernuak agindu du REPERi urtean 14.000 bat euro ordainduko dizkiola lekuaren eta zerbitzu orokorren lagapenaren truke.

Hori guztia jakinarazten dizut Nafarroako Parlamentuko Erregelamenduaren 194. artikulua betez.

Iruñean, 2013ko urriaren 24an

Ekonomia, Ogasun, Industria eta Enpleguko kontseilaria: Lourdes Goicoechea Zubelzu

